
Čín pohrebénija presvjatýja Bohoródicy -Pochvalý,

ilí svjaščénnoje posľídovanije na svjatóje prestavlénije

Presvjatýja Vladýči nášeja Bohoródcy i prísnoďívy Maríji.

pojémoje v seďmýj nádesjať déň mísjaca ávhusta, každohódno v skíťi Hethsimániji, a v lávri otpravľájemoje pjatnádcataho ávhusta.

Na velícij večérňi

stichoslóvim, Blažén múž, 1 antifón.
Na Hóspodi vozzvách, stávim stichóv 8: i pojém stichíry iz minéi, 

hlás 1: Pod. O dívnoje čúdo! istóčnik žízni vo hróbi polahájetsja, i ľístvica k nebesí hrób byvájet: veselísja, Hethsimánije, Bohoródičen svjatýj dóme. Vozopijém vírniji, Havrijíla imúšče činonačáľnika: blahodátnaja, rádujsja, s tobóju Hospóď, podajáj mírovi tobóju véliju mílosť.

Dívny tvojá tájny, Bohoródice, výšňaho prestól javílasja jesí, Vladýčice, i ot zemlí k nebesí prestávilasja jesí dnés. Sláva tvojá Bohoľípnaja, Bohopodóbnymi sijájušči čudesý. Ďívy s Máteriju carévoju na vysotú voznesítesja. Blahodátnaja, rádujsja, s tobóju Hospóď, podajáj mírovi tobóju véliju mílosť. 

Tvojé slávjat uspénije vlásti i prestóli, načála i Hospóďstva, síly i Cheruvímy i strášniji Serafímy, rádujutsja zemnoródniji, o božéstvenňij tvojéj slávi krasjáščesja. Pripádajut cárije, so archánhely i ánhely, i vospivájut: blahodátnaja, rádujsja, s tobóju Hospóď, podajáj mírovi tobóju véliju mílosť.

Íny stichíry iz ijerusalímskaho posľídovanija, 

hlás 6: Dnéšnij déň tájno velíkij psalmopívec proobrazováše, hlahóľa: voskresní Hóspodi v pokój tvój, tý i kivót svjatýni tvojejá. i páki: predstá, hlahóľa, caríca odesnúju tebé, rjásny zlatými oďíjana preispeščrénna. Sijá bo jésť blahoslovénnaja subbóta, séj jésť upokojénija božéstvennyj déň, v óňže počí ot životá Máter súšči životá, smotrénijem jéže na smérť, plótiju subbótstvovavšaja i prestávľšajasja, i na nebesá vozšédšaja, síloju íže iz nejá voplóščšahosja Christá Bóha, i s ním vo víki vekóv víčnujuščaja, i dárujuščaja nám živót víčnyj, s ľubóviju čtúščym svjatóje jejá uspénije.

Hlás 2: Podóben: jehdá ot dréva ťá mértva: Jehdá ot míra, žízň súšči, róždšaja žízň vsjáčeskich, Sýna Bóžija vo plóti, vzémlema bylá jesí voschoďášči vo vchódy božéstvennyja, nebésnyja, čístaja, tohdá čúdno sbýsťsja jéže vozhlasí Dúch svjatýj: któ sijá nýňi voschoďáščaja ot pustýni? Vsjá že so stráchom vopijáchu: sláva voschoždéniju tvojemú, ľuboblahája.

Jehdá vo hróbi, Mariám, v Hethsimániji položílasja jesí plótiju, jestestvá Oživotvoríteľnice, tohdá vsjá tvár, zrjášči ťá, užasésja: tvoréc že dúch tvój, rúci rasprostér, blahodátňi priját, jáko dolžník Sýn. jéže bezplótnych číni zrjášče, so stráchom vopijáchu: sláva voschoždéniju tvojemú, ľuboblahája.

Jehdá trijé svjaščénnicy, Areopahít ónyj i Jerothéj s Dijonísijem, tvojé božéstvennoje uvíďiša vsenetľínnaja uspénije, tohdá slézy točášče hlahóľut síce: káko sterpím stradánije v míri? V tebí bo, o Ďívaja, Sýna tvojehó mňíchom zríti , i uťišáchomsja.

Hlás 5: Tebé oďíjuščahosja svítom jáko rízoju, Sýna Bóžija róždšuju, lík učeník jehó víďiv mértvu, vo hróbi mráka ispólnennom prostértu, blahosérdnyj pláč vosprijím, rydája hlahólaše: uvý mňí, sladčájšaja Marijám, júže v máľi imích uťišénije, i víďa tebé, mňích Učíteľa mojehó zríti: no sé, nýňi víždu ťá po zakónu jestestvá podjémšu smérť. O, káko ťá pohrebú Ďívo, ilí káko plaščanícami obvijú? Kíjima že rukáma prikosnúsja netľínnomu tvojemú ťílu? Ilí kíja písni vospojú, tvojemú ischódu dostójnyja? Káko že sterpľú, Hospožé, tvojé skórbnoje mí otšéstvije? Ilí káko beztrúdno ponesú vseťážkoje sirotstvó? Nedoumiváju, blažénnaja Bohoródice Maríje, i boľíznennym sérdcem sopletáju pisnopínija, i veličáju ťá Vladýčice: pisnoslóvľu začátije tvojé, počitáju tvojé božéstvennoje roždéstvó, čtú vchoždénije tvojé Ďívo. Ublažáju že uspénije tvojé, i vsesvjatóe pohrebénije tvojé so prestavlénijem, zovýj: Hóspodi, sláva tebí.

Sláva, i nýňi, hl.1. Bohonačáľnym manovénijem, otvsjúdu bohonósniji apóstoli óblaki vysóci vzimájemi, došédše prečístaho i živonačáľnaho tvojehó ťíla, ľubézno lobyzáchu. Prevýšnija že nebésnyja síly, s svojím Vladýkoju prišédše, Bohoprijátnoje i prečístoje ťílo predsylájušče, úžasom oderžími: prekrásno že predyďáchu, i nevídimo vopijáchu prevýšnim činonačálijem: sé vsecaríca Bohootrokovíca priíde. Vozmíte vratá, i sijú premírno podimíte, prisnosúščnaho Máter svíta. Tója bo rádi vseródnoje čelovíkom spasénije býsť. Na ňúže vziráti ne móžem, i tój dostójnuju čésť vozdáti nemóščno: tojá bo preizjáščnoje prechódit vsják úm. Ťímže, prečístaja Bohoródice, prísno s živonósnym carém i roždestvóm živúšči, molísja výnu sochraníti i spastí ot vsjákaho prilóha protívnaho nóvyja ľúdi tvojá: tvojé bo predstáteľstvo sťažáchom, vo víki svitojavlénno blažášče.

Vchód. Prokímen, hlás 2: Voskrésní Hóspodi v pokój tvój, tý i kivót svjatýni tvojejá. Stích: Kľátsja Hospóď Davídu ístinoju, i ne otvéržetsja jejá.

Bytijá čténije.

 [Hlavá 28] Izýde Jákov ot studencá kľátvennaho, i íde v v Charráň. I obríte místo, i spá támo, zájde bo sólnce: i vzját ot kámenija místa tohó, i položí vozhlávije sebí, i spá na mísťi ónom i són víďi: I sé ľístvica utverždéna na zemlí, jejáže hlavá dosjazáše do nebés, i ánheli Bóžiji voschoždáchu i nizchoždáchu po néj. Hospóď že utverždášesja na néj, i rečé: áz Bóh Avraámov, otcá tvojehó, i Bóh Isaákov, ne bójsja. Zemľá, iďíže tý spíši na néj, tebí dám jú, i símeni tvojemú. I búdet símja tvojé jáko pesók zemnýj, i rasprostranítsja na móre i lívu, i síver, i na vostóki: i vozblahoslovjátsja o tebí vsjá koľína zemnája, i o símeni tvojém. I sé áz s tobóju sochraňájaj ťá na vsjákom putí, ámože ášče pójdeši, i vozvraščú ťa v zémľu sijú, jáko ne ímam tebé ostáviti, dóndeže sotvoríti mí vsjá, jelíka hlahólach tebí. I vostá Jákov ot sná svojehó, i rečé: jáko jésť Hospóď na mísťi sém, áz že ne víďich. I ubojásja, i rečé: jáko strášno mésto sijé, ňísť sijé, no dóm Bóžij, i sijá vratá nebésnaja.

Proróčestva Jezekíjileva čténije.

 [Hlavá 43 i 44] Táko hlahólet Hospóď: búdet ot dné osmáho i próčeje, sotvorját jeréi na oltarí vsesožžénija vášeho, i jáže spasénija vášeho, i priimú vý, hlahólet Adonaí i Hospóď. I obratí mja na púť vrát svjatých vňíšnich, zrjáščich na vostóki, i sijá bjáchu zatvoréna. I rečé Hospóď ko mňí: vratá sijá zatvoréna búdut, i ne otvérzutsja, i niktóže prójdet skvozí ích, jáko Hospóď Bóh Izrájilev prójdet ími, i búdut zatvoréna. Jáko ihúmen sjádet v ních sňísti chľíb, po putí jelámskich vrát vnídet, i po putí jehó izýdet. I vvedé mja po putí vrát svjatých, súščich k síveru, prjámo chrámu, i víďich, i sé ispólň slávy chrám Hospódeň.

Prítčej čténije.

 [Hlavá 9] Premúdrosť sozdá sebí dóm, i utverdí stolpóv sédm. Zaklá svojá žértvennaja, i rastvorí v čáši svojéj vinó, i uhotóva svojú trapézu. Poslá svojá rabý sozyvájušči s vysókim propovídanijem na čášu, hlahóľušči: íže jésť bezúmen, da uklonítsja ko mňí, i trébujuščym umá rečé: priidíte, jadíte mój chľíb, i píjte vinó, jéže rastvorích vám. Ostávite bezúmije, i žívi búdete: i vzyščíte rázuma, da poživeté, i isprávite rázum v víďiniji. Nakazújaj zlýja, priímet sebí bezčéstije: obličájaj že nečestívaho, oporóčit sebé: obličénije bo nečestívomu, rány jemú. Ne obličáj zlých, da ne voznenavíďat tebé, obličáj premúdra, i vozľúbit ťá. Dážď premúdromu vinú, i premúdrijšij búdet: skazúj právednomu, i priložít prijimáti. Načálo premúdrosti, strách Hospódeň, i sovít svjatých, rázum: razumíti bo zakón, pómysla jésť blaháho: sím bo óbrazom mnóhoje poživéši vrémja, i priložátsja tebí ľíta životá.

Na litíi stichíry,

hlás 1: Podobáše samovídcem Slóva i sluhám, i jéže po plóti Mátere jehó uspénije víďiti, konéčnoje jelíko na néj tájinstvo: jáko da ne tókmo jéže ot zemlí Spásovo voschoždénije úzrjat, no i róždšija jehó prestavléniju sviďíteľstvujut. Ťímže otvsjúdu božéstvennoju síloju sobrávšesja, Sijóna dostihóša, i na nébo idúščuju predsyláchu, výššuju Cheruvím: jéjže i mý s ními poklaňájemsja, jáko moľáščejsja o dušách nášich.

Hlás 2: Anatólijevo: Jáže nebés výššaja súšči, i Cheruvím slávňijšaja, i vsejá tvári čestňíjšaja, jáže premnóhija rádi čistotý, prisnosúščnaho suščestvá prijátelišče bývši, v Sýnóvňi rúci dnés vsesvjatúju predajét dúšu: i s néju ispolňájetsja vsjáčeskaja rádosť, i nám dárujet véliju mílosť.

Joánnovo: Vseneporóčnaja nevísta i Máti blahovolénije Ótča, jáže Bóhu pronarečénnaja vo svojé jemú žilíšče neslítnaho sojedinénija, dnés prečístuju dúšu tvorcú i Bóhu predajét, júže bezplótnych síly Bohoľípno podjémľut, i k životú prestavľájetsja, súščaja Máti životá, sviščá nepristúpnaho svíta, spasénije vírnych i upovánije dúš nášich.

Hlás 3. Hérmanovo: Priidíte, vsí koncý zemníji, čestnóje prestavlénije Bohomátere voschválim: v rúci bo Sýna dúšu neporóčnuju položí. Ťímže svjatým uspénijem jejá mír oživotvorísja, vo psalmích i pínijich i písnech duchóvnych, so bezplótnymi i apóstoly prázdnujet svítlo.

Sláva, hlás 5. Theofánovo: Priidíte, prazdnoľúbnych sobór, priidíte i lík sostávim, priidíte, vinčájem písňmi cérkov, upokojénijem kovčéha Bóžija. Dnés bo nébo prostirájet ňídra, prijémľa róždšuju vsími nevmistímaho: i zemľá istóčnik žízni, otdajúšči blahoslovénije, ukrašájetsja blahoľípijem. Ánheli lík sostavľájut so apóstoly, užásno vzirájušče, ot životá v živót prestavľájemu, róždšuju načáľnika žízni. Vsí poklonímsja jéj, moľáščesja: sródnaho prisvojénija ne zabúdi, Vladýčice, vírno prázdnujuščich vsesvjatóje tvojé uspénije.

I nýňi, hlás tójže: Vospójte, ľúdije Máteri Bóha nášeho, vospójte: dnés bo vsesvítluju dúšu svojú v prečístyja dláni, íže iz nejá voplóščšahosja bez símene, predajét: jehóže i mólit neprestánno, darováti vselénňij mír i véliju mílosť.

Na stichovňi stichíry samohlásny,

hlás 4: Priidíte, vospojém ľúdije, presvjatúju Ďívu čístuju, iz nejáže neizrečénno prójde, voplóščšejesja Slóvo Ótčeje, zovúšče i hlahóľušče: blahoslovéna tý v ženách, blažénnoje črévo vmistívšeje Christá. Tohó svjatým rukám dúšu predávši, molísja, prečístaja, spastísja dušám nášym.

Stích: Voskresní, Hóspodi, v pokój tvój, tý i kivót svjatýni tvojejá.
Davídskuju písň dnés ľúdije vospojém Christú Bóhu: privedútsja, rečé, carjú ďívy v sľíd jejá, i ískrenňaja jejá privedútsja v veséliji i rádovaniji. Íbo ot símene Davídova, jejáže rádi mý obožíchomsja, v rúci svojehó Sýna i Vladýki, slávno i páče slóva prelahájetsja, júže jáko Máter Bóžiju vospivájušče, vopijém i hlahólem: spasí nás ispovídajuščich ťá Bohoródicu, ot vsjákaho obstojánija, i izbávi ot bíd dúšy náša.

Stích: Kľátsja Hospóď Davídu ístinoju, i ne otvéržetsja jejá.

Vsečestnóe tvojé uspénije, presvjatája Ďívo čístaja, ánhel mnóžestvo na nebesí, i čelovíčeskij ród na zemlí ublažájem, jáko Máti bylá jesí tvorcá vsích Christá Bóha: tohó moľášči ne prestáj o nás, mólimsja, íže na ťá s Bohom upovánije polóžšich, Bohoródice vsepítaja, i neiskusobráčnaja.

Sláva, i nýňi, hlás tójže: Jehdá izšlá jesí, Bohoródice Ďívo, ko iz tebé róždšemusja neizrečénno, bjáše Jákov, brát Bóžij i pérvyj svjaščennonačáľnik, Pétr že, čestňíjšij verchóvnik, Bohoslóvov načáľnik i vés božéstvennyj apóstoľskij lík, javlénnym bohoslóvijem pisnoslóvjašče božéstvennoje i strášnoje Christá Bóha smotrénija táinstvo, i živonačáľnoje i bohoprijátnoje tvojé ťílo pohrébše, rádovachusja, vsepítaja. Prevýše že presvjatýja i staríjšyja ánheľskija síly, čudesí divjáščesja, priníkše drúh ko drúhu hlahólachu: vozmíte váša vratá, i vospriimíte róždšuju nebesé i zemlí tvorcá, slavoslovléňmi že vospojém čestnóje i svjatóje ťílo, vmistívšeje námi nevídimaho i Hóspoda. Ťímže i mý pámjať tvojú prázdnujušče, vopijém tí, prepítaja: christijánskij róh voznesí, i spasí dúšynáša.

Na blahoslovénii chľíbov, tropár, hlás 1:V roždeství ďívstvo sochraníla jesí, vo uspénii míra ne ostávila jesí Bohoródice: prestávilasja jesí k životú, Máti súšči životá, i molítvami tvojími izbavľáješi ot smérti dúšy náša. [Tríždy.]
I byvájet blahoslovénije chľíbov, i razdroblénije, i ášče izvólit nastojáteľ, črez dijákonov dajét vséj cérkvi.

Po vozhlási: Blahoslovénije Hospódne na vás, byvájet čténije o uspénii presvjatýja Vladýčicy nášeja Bohoródicy, i ášče izvólit nastojáteľ, s ňíkijim sokraščénijem, da v míru búdet slúžba.
Po šestopsálmiji, i po velícij jektenijí, postavľájetsja posreďí cérkve ukrašénnyj analóhij, i pivájemu: Bóh Hospóď, i javísja nám: ischódit ot oltarjá predstojáteľ, nesjá óbraz uspénija presvjatýja Bohoródicy: posľídujut že jemú svjáščénnicy v oblačéniji, i polahájetsja óbraz na analóhij, i razdajét predstojáteľ sviščý brátiji, i bláhoslovľájet dijákonom i ponomarém razdajáti sviščý tákožde i naródu. I pojútsja síji troparí iz jerusalímskaho posľídovanija, kaďášču predstojáteľu svjatým, i óbrazu.
Hlás 2. Podóben: bláhoobráznyj Jósif. Bláhoobráznych učeník lík nýňi božéstvennyj, o čestnája, neskvérnoje ťílo tvojé slezámi čístymi omočív, jáko aromáty, vo hróbi čéstňi pohrebája položí: no tridnévno prestávilasja jesí, Vladýčice, podajúšči mírovi božéstvennuju mílosť.
Sláva: Jehdá snizšlá jesí k smérti, životá Máti bezsmértnaja, tohdá ád udivísja i užasésja strášno: jehdá že uzrílasja jesí prestávľšisja na nebeésá, Marijám, ot hróba, vsjá síly nebésnyja vzyváchu: živonósnaja Máti životá nášeho, sláva tebí.

I nýňi: Svjáščénnym učenikóm, v Hethsimániju ťílo Mátere Bóžija nosjáščym, písň, júže vozhlašáju, prilíčna jésť. Sehó rádi Christá Máteri voístinnu, jedíňij Bohootrokovíci vozopíjte: vostáni, o Vladýčice, podajúšči vsím véliju mílosť.

Vozhlašáet kanonárch, na hlás 5:

Blahoslovén jesí Hóspodi, naučí ma opravdánijem tvoím.

I čtét 1 stích 17-ja kathísmy: bažéni  neporóčnii:

[Statijá pérvaja.]

Blažéni neporóčniji v púť, choďáščiji v zakóňi Hospódni.

Žízň vo hróbi položílsja jesí Christé, Máter životá polahájetsja: stránnoje viďínije ánhelom i čelovíkom.

Blažéni  ispytájuščii sviďínija jehó, vsím sérdcem vzýščut jehó.

Veličájem ťá, Bohoródice čístaja, i čtím svjatóje tvojé uspénije, i poklaňájemsja čestnómu hróbu tvojemú.

Ne ďílajuščiji bo bezzakónija, v putéch jehó chodíša. 

Marijám, káko umiráješi, žízň vírnych? Káko že hrób vmistí tvojé ťílo, vmistívšeje nevmistímaho vsími?

Tý zapovídal jesí zápovidi tvojá sochraníti ziló.

Nebés carjá Bóha róždšaja, v nebésnoje cárstvo prelaháješisja čístaja, cárski.

Dabý isprávilisja putijé mojí, sochraníti opravdánija tvojá.

Ot zemlí prestávilasja jesí, i ot zemlí nikákože otlučílasja jesí, vsesvjatája Bohoródice, izbavľája vés mír ot bíd.

Tohdá ne postyžúsja, vnehdá prizríti mí na vsjá zápovidi tvojá.

Vsjá zemľá slávit pohrebénije tvojé, Christé, i pojét, Vladýko, pohrebáľnaja prečístyja tvojejá Máteri vseblahohovíjno.

Ispovímsja tebí v právosti sérdca, vnehdá naučítimisja suďbám právdy tvojejá.

Ánheli, zrjášče ťá čístaja, prostértu mértvu, živót míru vozsijávšuju, soužasájuščesja divľáchusja.

Opravdánija tvojá sochraňú, ne ostávi mené do zilá.

Páki póslan býsť Havrijíl ot Bóha, i tvojé blahovistvújet izšéstvije, prenebésnaja, netľínnaja, čístaja.

V česóm isprávit juňíjšij púť svój? Vnehdá sochraníti slovesá tvojá.

V čertóh božéstvennyj, tebé nevístu Bóžiju ženích prizyvájet, Bohonevísto, veselítisja prísno Bohoľípno.

Vsím sérdcem mojím vzyskách tebé, ne otríni mené ot zápovidej tvojích.

Do prestóla Bóžija, iďíže svít Tróicy strášnyj i nepristúpnyj, dostíhla jesí, i počíla jesí, Ďívo, ístinno.

V sérdci mojém skrých slovesá tvojá, jáko da ne sohrišú tebí.

Prestávľšisja ot zemlí, Bóhu predstála jesí, Bohoródice, ot Bóha nikákože otlučéna bývši, nikolíže ot utróby Mátere.

Blahoslovén jesí, Hóspodi, naučí ma opravdánijem tvojím. 

Čéstnóje tvojé ťílo, Ďívo, tľínija i vo hróbi ne uvíďi: no s ťílom prešlá jesí ot zemlí k nebesí.

Ustnáma mojíma vozvistích vsjá suďbý úst tvojích.

Vsesvjatóje tvojé licé, prečístaja, i mértvoje, jáko ráj javľášesja, blahodátiju i žízniju dýšuščeje vzirájuščym.

Na putí sviďínij tvojích nasladíchsja, jáko o vsjákom bohátstvi.

Ot nás čád tvojích, Máti, ľubóv nášu i písň ischódnuju priimí, prinosímuju iz hlubiný duší.

V zápovidech tvojích pohlumľúsja, i urazumíju putí tvojá.

Otvérzi, Máti, čestnýja tvojí óči, i na čád sóbrannych prízri, tvojé uspénije slávjaščich čéstno.

Vo opravdánijich tvojích poučúsja, ne zabúdu slovés tvojích.

Otvérzi ustá, i dážď nám blahoslovénije, presvjatája Bohoródice, prestávľšajasja ot nás konéčňi.

Vozdážď rabú tvojemú, živí mja, i sochraňú slovesá tvojá.

Ne ostávi nás nýňi sírych, Máti, ot zemlí na nébo nýňi vzémlema, soprebyváti imúščaja Sýnu i Bóhu.

Otkrýj óči mojí, i urazumíju čudesá ot zakóna tvojehó.

Ókrest odrá tvojehó predstojášče, tépľi vzyvájem tebí, Ďívo: pomíluj, vsesvjatája, spasí vsích vírnych.

Prišléc áz jésm na zemlí, ne skrýj ot mené zápovidi tvojá.

Priidí nýňi Ánna, stáni s námi, načáľstvujušči vo prázdnestvi tvojejá svjatýja dščére, Bohomátere.

Vozľubí dušá mojá vozželáti suďbý tvojá na vsjákoje vrémja.

Priidíte, dadím slávu i chvalú Bóhu, prizvávšemu sijú vo svjatája, jáko svjatúju svjatých bóľšuju.

Zapretíl jesí hórdym, prókľati ukloňájuščijisja ot zápovidej tvojích. 

Nýňi priját nébo preslávno carícu vselénnyja, i veselítsja, cárstvujuščuju zrjá s Bohom.

Otimí ot mené ponós i uničižénije, jáko sviďínij tvojích vzyskách.

Bóh slávy, Sýn tvój čístaja, so slávoju jáko Máter priját ťá, i posadí odesnúju sebé.

Íbo sidóša kňázi, i na mjá klevetáchu: ráb že tvój hlumľášesja vo opravdánijich tvojích.

Oblečénna i preukrašénna blahodátiju, nýňi predstála jesí Bóhu, jáko caríca i Máti Bóžija.

Íbo sviďínija tvojá poučénije mojé jésť, i sovíti mojí opravdánija tvojá.

Ánheli Ďívo, služáchu na zemlí, ánheli i nýňi na nebesích predstoját tebí raboľípno.

Priľpé zemlí dušá mojá, živí mjá po slovesí tvojemú.

Ánheľskaja vójinstva sleťívše, so stráchom obstojáchu, tvojé, čéstnája Vladýčice, prestavlénije zrjášče.

Putí mojá vozvistích, i uslýšal mjá jesí, naučí mja opravdánijem tvojím. 

I nýňi úmnyja síly, mýslenno s námi predstojášče pojút, prestavlénije slávjašče tvojé.

Púť opravdánij tvojích vrazumí mi, i pohlumľúsja v čudesích tvojích.

Ot konéc priidóša učenicý Christóvy, poslužíti pohrebéniju tvojemú Vladýčice, i vospíti tvojé uspénije, čístaja.

Vozdremá dušá mojá ot unýnija, utverdí mja v slovesích tvojích.

Christós Bóh, Ďívo, ánhely svojá i božéstvennyja apóstoly poslá na pohrebénije Mátere synoľípno.

Púť neprávdy otstávi ot mené, i zakónom tvojím pomíluj mjá.

Vsí dúšy svjatých práotec i prorók i právednik snidóšasja, ischódnuju prinosjášče písň.

Púť ístiny izvólich, i suďbý tvojá ne zabých.

Tebé, Bohoródice čístaja, živúščuju i nýňi po smérti, slávit vsé mnóžestvo nebésnych i zemných.

Priľipíchsja sviďínijem tvojím, Hóspodi, ne posramí mené. 

Živéši i po smérti, živoprijémnyj istóčniče: ot životá bo k životú prešlá jesí, jáko róždšaja prisnoživótnyj živót.

Púť zápovidej tvojích tekóch, jehdá razširíl jesí sérdce mojé.

Ášče i umiráješi, Ďívo, nýňi po podóbiju nášemu, no vsích caríca javľáješisja, jáko začénšaja tvorcá vsjáčeskich.

Zakonopoloží mňí, Hóspodi, púť opravdánij tvojích, i vzyščú i výnu.

Ášče i sokryváješisja vo hróbi máľim, Ďívo, no sámoje nébo tebí otvérzesja, i na prestól priját tebé Bóh.

Vrazumí mja, i ispytáju zakón tvój, i sochraňú i vsím sérdcem mojím.

Iz ňídr Ótčich rodívyjsja Bóh, i v ňídra tvojá, neporóčnaja, všédyj, priját vo objátija tebé, čístaja.

Nastávi mjá na stezjú zápovidej tvojích, jáko túju voschoťích.

Bóh pohrebésja, i Máti Bóžija: Bóh v témnaja sníde, i Máti Bóžija.

Prikloní sérdce mojé vo sviďínija tvojá, a ne v lichoímstvo.

Sýna, Ďívo, i na kresťí ne ostávila jesí: sehó rádi i tój ne ostávi ťá, tebí nýňi predstojá ťilésňi.

Otvratí óči mojí, jéže ne víďiti sujetý, v putí tvojém živí mja.

Hrób Sýna proslavľáješi Máterski i tój, Ďívo, tvojé svjatóje uspénije vosproslavľájet božéstvenňi.

Postávi rabú tvojemú slóvo tvojé v strách tvój.

Voschvalíša tebé vsí ánheli Bóžiji, jehdá výše nebés vozšlá jesí, i pádše pokloníšasja čéstno.

Otimí ponošénije mojé, jéže nepščevách, jáko suďbý tvojá bláhi.

K prestólu prišédši vsevýšňaho Bóha, pádši, rábski poklonílasja jesí, i predstála jesí zrjášči Bóha.

Sé vozželách zápovidi tvojá, v právďi tvojéj živí mja. 

O rádosti neizrečénnyja! O čésti bezmírnyja! Marijám so Iisúsom Sýnom svojím cárstvujet na nebesí i na zemlí.

I da priídet na mjá mílosť tvojá, Hóspodi, spasénije tvojé po slovesí tvojemú.

Bohoródice Ďívo, prestávľšisja ot zemlí, súščich na zemlí ne ostávi, sochraňájušči poklaňájuščichsja prestavléniju tvojemú.

I otviščáju ponošájuščym mí slóvo, jáko upovách na slovesá tvojá.

Ot nebesé Máti, iďíže nýňi obitáješi, prizrívši na zémľu, búdi blahoutróbna, i pomíluj mír, blahája.

I ne otimí ot úst mojích slovesé ístinna do zilá, jáko na suďbý tvojá upovách.

Apóstoli, Bohoródice čístaja, jehdá presvjatóje ťílo tvojé víďiša, pripádše pokloníšasja čéstno.

I sochraňú zakón tvój výnu, v vík i vík víka.

Ischódnyja psalmý i pínija i písni, lík sostávľše, pojáchu tebí, čuďáščesja slávi tvojéj, čístaja. 

I choždách v široťí, jáko zápovidi tvojá vzyskách.

Bohoľípnym, Ďívo, tvojím támo sijánijem ozarjájemi, rádovachusja, i mňáchu Sýna tvojehó zríti .

I hlahólach o sviďíniich tvojích pred caárí, i ne styďáchsja.

Živonačáľnomu tvojemú ťílu kíjimi rukámi nýňi prikosnémsja, vseneporóčnaja, hlahólachu, Slóva pitáteľnice čístaja.

I poučáchsja v zápovidech tvojích, jáže vozľubích ziló.

Kíja slovesá, Ďívo, tebí izrečém nýňi: kíja písni, prepítaja Vladýčice, prinesém uspéniju tvojemú?

I vozdvihóch rúci mojí k zápovidem tvojím, jáže vozľubích, i hlumľáchsja vo opravdánijich tvojích.

Marijám Ďívo, prijátnoje Bóhu ímja i suščestvó, káko umerlá jesí obožívšaja jestestvó smértnych?

Pomjaní slovesá tvojá rabú tvojemú, íchže upovánije dál mí jesí.

Káko víďina bylá jesí bezdychánna, vsjákoje dychánije dajúščaho neizrečénno róždšaja? O sbytijá, Ďívo, nóvaho!

Tó mjá uťíši vo smiréniji mojém, jáko slóvo tvojé živí mja.

Prešédšaja jestestvá ustávy, káko podkloňáješisja ustávam jestestvá, Vladýčice, i smérti, jákože mý, iskús prijála jesí?

Hórdiji zakonoprestupováchu do zilá, ot zakóna že tvojehó ne ukloníchsja.

Roždestvóm tvojím, Ďívo, hróznoje smérti ustremlénije ostanovívšaja, káko nýňi našéstviju smérti ustupáješi?

Pomjanúch suďbý tvojá ot víka, Hóspodi, i uťíšichsja.

Ohnenósnaja kupiná, káko kleščámi smérti objáta bylá jesí, Bohonevísto, nosívšaja óhň božestvá?

Pečáľ priját mjá ot hríšnik, ostavľájuščich zakón tvój. 

Počíla jesí, Ďívo, a ne umerlá nýňi, i v lúčšem živoťí i bezsmértňim probúždšisja, obrilásja jesí vo plóti.

Píta bjáchu mňí opravdánija tvojá, na mísťi prišéľstvija mojehó.

Božéstvennyj kivót zavéta s námi Bóžija, v skínii dívnej, v dóme Bóžii vselísja.

Pomjanúch v noščí ímja tvojé, Hóspodi, i sochraních zakón tvój.

Zlatája stámna, v néj že mánna nebésnaja sobľudésja, preložísja ot zemlí Bohootrokovíca Marijám k Bóhu.

Séj býsť mňí, jáko opravdánij tvojích vzyskách.

Bóha i Slóva kriló, na kriló nebésnoje voschódit páče slóva, Bohonevísta čístaja.

Čásť mojá jesí, Hóspodi, rích sochraníti zakón tvój.

Jevánheľskij mnohocínnyj bíser usokróviščestvovasja nýňi v tájnaja sokróvišča Bóžija.

Pomolíchsja licú tvojemú vsím sérdcem mojím, pomíluj mjá po slovesí tvojemú. 

Smotrénija Bóha voplóščšahosja, sokraščénnyj jésť óbraz sijé sámoje tájinstvo, prestavlénije tvojé k Bóhu.

Pomýslich putí tvojá, i vozvratích nózi mojí vo sviďínija tvojá.

Víďašče ťá, Ďívo, Máter Bóžiju, mňíchom víďiti Bóha prísno: káko že nýňi sterpím otlučénije?

Uhotóvichsja i ne smutíchsja, sochraníti zápovidi tvojá.

Tebé sťažávšuju Dúcha Bóžija, v tebí Bohonevísto vséľšahosja, bezdychánnu víďa, i náš dúch oskuďivájet.

Úžja hríšnik objazášasja mňí, i zakóna tvojehó ne zabých.

Bohoródice Ďívo, rádoste náša, Bohoródice propovídanije náše, Bohoródice, káko otchódiši ot nás?

Polúnošči vostách, ispovídatisja tebí o suďbách právdy tvojejá.

Kámo otchódiši, Ďívo? Kámo prestavľáješisja nýňi? Prevýše nebés vozleťíla jesí, ostávľši na zemlí ptencý. 

Pričástnik áz jésm vsím bojáščymsja tebé, i chraňáščym zápovidi tvojá.

Davíde Bohoótče, búdi s námi nýňi, vo ischóďi Máteri Bóha nášeho, i v blahoznamenítyj déň prázdnika.

Mílosti tvojejá Hóspodi ispólň zemľá, opravdánijem tvojím naučí mja.

Vozopíj i nýňi ko ánhelom Bóžijim: vozmíte vratá, prijáti Máter Bóžiju Bohoľípno.

Bláhosť sotvoríl jesí s rabóm tvojím, Hóspodi, po slovesí tvojemú.

Krásnyj dobrótoju, cár nebésnyj, nýňi dobróty Mátere voždeľí i prizvá jú v nebesá.

Bláhosti, i nakazániju, i rázumu naučí mja, jáko zápovidem tvojím vírovach.

Ášče i prijémleši pohrebénije, Ďívo, jáko smértnaja, no jáko Máti Bóžija vostajéši Dúchom Bóžijim, vseďíteľnym.

Préžde dáže ne smirítimisja, áz prehriších, sehó rádi slóvo tvojé sochraních. 

Bohoprijémnoje ťílo, ášče i vo hrób vseľájetsja, no vo hróbi prebýti ne navýče, vostajét že síloju božéstvennoju.

Bláh jesí tý, Hóspodi, i bláhostiju tvojéju naučí mja opravdánijem tvojím.

Pohrebénije tvojé, Bohoródice, ľístvice nebésnaja, tebí ľístvica býsť, jéjuže vozšlá jesí k Bóhu, súščemu verchú jejá.

Umnóžisja na mjá neprávda hórdych, áz že vsím sérdcem mojím ispytáju zápovidi tvojá.

Svitonósnyj svíščnik nezachodímaho Svíta pod zemléju vmáľi sokryvájetsja, no polahájetsja svítlo na vysoťí.

Usyrísja jáko mlekó sérdce ích, áz že zakónu tvojemú poučíchsja.

Bývši jedínoždy ot Bóha prokľatá zemľá, osvjatísja pohrebénijem Bóha nášeho, i nýňi páki pohrebénijem tvojím Máti.

Bláho mňí, jáko smiríl mjá jesí, jáko da naučúsja opravdánijem tvojím. 

S nebesé padé bídňi bezplótnyj drévle: prevýše nebés čúdno byvájet nýňi plotonósnaja Ďíva Marijám.

Bláh mňí zakón úst tvojích, páče týsjašč zláta i srebrá.

Tvojé, čístaja, velíčije i sláva vníde pred licé slávy Hóspoda, prestávľšejsja tebí ot zemlí.

Sláva otcú, i Sýnu, i svjátómu Dúchu:

Vospiváem, Slóve, tebé vsích Bóha, so Otcém i svjatým tvoím Dúchom, i slávim božéstvennyj zrák tvój.

I nýňi i prísno, i vo víki vikóv, amíň.

Blážím ťá vsí ródi, Bohoródice prisnoďívo Vladýčice, i slávim uspénije tvojé.

I páki pérvyj lík pérvyj stích.

Žízň vo hróbi položílsja jesí, Christé, i Máter životá polahájetsja: stránnoje viďinije ánhelom i čelovíkom!

Táže jekteniá málaja, i vozhlás:

Jáko blahoslovísja tvojé íma, i proslávisja tvojé cárstvo Otcá, i Sýna, i svjatáho Dúcha, nýňi i prísno, i vo víki vikóv. 

I pokadívšu jeréju, lévyj lík načinájet vtorúju statijú.

[Statijá vtorája.]

Dostójno jésť veličáti ťá žiznodávca, vozvelíčivšaho živonósnoje prestavlénije Mátere tvojejá čístyja.

Rúci tvojí sotvorísťi mjá, i sozdásťi mjá: vrazumí mja, i naučúsja zápovidem tvojím.

Dostójno jésť veličáti ťá, Bohoródice, dúšu božéstvennuju i neporóčnuju v rúci Bóha položívšuju.

Bojáščijisja tebé úzrjat mjá, i vozveseľátsja, jáko na slovesá tvojá upovách.

O čudesé nóvaho! Dvér v dvéri, Nébo v Nébo nýňi ídet, i prestól Bóžij na prestól Bóžij.

Razumích, Hóspodi, jáko právda suďbý tvojá, i voístinnu smiríl mjá jesí.

Stá i udivísja vsé mnóžestvo ánhelov, zrjášči Christá Bóha nepristúpnaho, pristupájušča k Máteri, čésť jéj vozdajúšča. 

Búdi že mílosť tvojá, da uťíšit mjá po slovesí tvojemú, rabú tvojemú.

Užasésja, Bóha trépetno zrjášči, nizchoďáščaho páki, i dúšu na rúci prijémľuščaho, i vozšédšaho vo slávi božéstvennej.

Da priídut mňí ščedróty tvojá, i žív búdu, jáko zakón tvój poučénije mojé jésť.

Užasnísja nébo, i tý, zemlé, vnuší hlahóly: Bóh, íže nad vsími, pérvije sníde, i nýňi vtoróje na zémľu rádi Mátere.

Da postyďátsja hórdiji, jáko neprávedno bezzakónnovaša na mjá: áz že pohlumľúsja v zápovidech tvojích.

Premúdrosť dóm svój ot zemlí prestávivši v dóm svój prenebésnyj, ispólni nýňi slávy božéstvennyja.

Da obraťát mjá bojáščijisja tebé, i víďaščii sviďínija tvojá.

Ne ot néba sníde Bohonevístnaja Ďíva, no na nebesá vzýde, jáko róždšaja nebésnaho Carjá.

Búdi sérdce mojé neporóčno vo opravdánijich tvojích, jáko da ne postyžúsja.

Nýňi prochódno býsť nébo i čelovíkom: priidíte úbo vsí Christonósniji, vzýdem s Máteriju Bóžijeju.

Isčezájet vo spasénije tvojé dušá mojá: na slovesá tvojá upovách.

V zémľu poníkla jesí, neoránnaja zemlé Hospódňa, klás životá izrastívšaja, i vo straňí proizníkla jesí nebésňij.

Isčezóša óči mojí v slóvo tvojé, hlahóľušče: kohdá uťíšiši mjá.

Sólnce, víďivšeje préžde zašédšeje sólnce právdy, vídit nýňi i lunú zašédšuju, Ďívu i Máter svíta.

Zané bých jáko mích na sláňi, opravdánij tvojích ne zabých.

Hrób nesvítlyj pokrý priosinénnuju i svitonósnuju hóru Hospódňu, pokrývšuju nebesá dobroďíteliju.

Kolíko jésť dnéj rabá tvojehó? Kohdá sotvoríši mí ot hoňáščich mjá súd.

Ášče i prestávilasja jesí ot zemlí k nebésnym Ďívo, obáče vsjá zemľá sorádujetsja, i slávit prestavlénije tvojé. 

Povídaša mňí zakonoprestúpnicy hlumlénija, no ne jáko zakón tvój Hóspodi.

Ášče i v nebésí zakľučísja netľínnoje ťílo tvojé, Ďívo, obáče blahodáť tvojá izlijásja, i ispolňájet vsé licé zemlí.

Vsjá zápovidi tvojá ístina: neprávedno pohnáša mjá: pomozí mi.

V písnech k Bóhu, molítvach i poščéniich, Ďívo, v síji dní upražňájuščisja, ožidála jesí prestavlénija tvojehó.

Vmáľi ne skončáša mené na zemlí: áz že ne ostávich zápovidej tvojích.

Rádujetsja dušá, i licé svítom blistájet, otchoďáščej tebí ko Hóspodu vsesvjatája Hospožé vírnych.

Po mílosti tvojéj živí mja, i sochraňú sviďínija úst tvojích.

Sé vírniji nadhróbnuju písň soveršájem tebí, načátku žízni nášeja, predstojášče hróbu tvojemú blahočéstno.

Vo vík, Hóspodi, slóvo tvojé prebyvájet na nebesí. 

Ľubóviju vírniji nýňi útrenňujušče slavoslóvim ťá Vladýčice, Ďívo neporóčnaja, i slávim uspénije tvojé.

V ród i ród ístina tvojá: osnovál jesí zémľu, i prebyvájet.

Pomjaní nás vo cárstviji nebésňim, prestavlénije tvojé vírno pojúščich, Ďívo Bohonevísto.

Učinénijem tvojím prebyvájet déň: jáko vsjáčeskaja rabótna tebí.

Nýňi síľnyj, jákože predreklá jesí, velíčije tebí, prečístaja Ďívo, sotvorí, néba i zemlí sozdáteľ.

Jáko ášče by ne zakón tvój poučénije mojé býl, tohdá úbo pohíbl bých vo smiréniji mojém.

Predstojíši nýňi božestvú triipostásnomu, licém k licú zrjášči, iďíže líca pokryvájut Serafími.

Vo vík ne zabúdu opravdánij tvojích, jáko v ních oživíl mjá jesí.

Nébo nýňi srádujetsja zemľí i slikovstvújet, čelovícy so ánhely sojediníšasja, prestávľšejsja čísťij na nébo. 

Tvój jésm áz, spasí mja, jáko opravdánij tvojích vzyskách.

Joakím nýňi srádujetsja slávi dščéri svojejá i Bohootrokovícy, neizrečénňij i božéstvenňij ístinno.

Mené ždáša hríšnicy pohubíti mjá: sviďínija tvojá razumích.

Hethsimánija, blažénnyj i ďívstvennyj hrób prijémšaja, ublážájetsja, čestvújema, jáko čertóh cárskij.

Vsjákija končíny víďich konéc: široká zápoviď tvojá ziló.

Priidíte vírniji, svjatómu hróbu Hóspoda i vsesvjatýja jehó Mátere, poklonímsja so stráchom i rádostiju.

Kóľ vozľubích zakón tvój, Hóspodi, vés déň poučénije mojé jésť.

Jerusalím obímem vsí usérdno, i úzrim tájinstva Bóžija, nás rádi soveršívšyjasja.

Páče vráh mojích umudríl mjá jesí zápovidiju tvojéju, jáko v vík mojá jésť. 

Ánheli čéstno soprovoždájut čéstnýj hrób tvój, čístaja, svítom svjaščénnym molnijenósno sijájuščij, prosviščájemyj svítom Bóžijim.

Páče vsích učáščich mjá razumích, jáko sviďínija tvojá poučénije mojé jésť.

Užasóšasja vsí dúsi vozdúšniji, o jéže na nebésá voschoždéniji tvojém, i vostrepetáša deržávy tvojejá, čístaja.

Páče stárec razumích, jáko zápovidi tvojá vzyskách.

Vostrepetá sataná, uzrív svít slávy Mátere Bóžija, ot vysotý molnijevídno prošédšij dáže do áda, i pláča i steňá vzyváše: čtó mňí i tebí Máti Bóžija?

Ot vsjákaho putí lukáva vozbraních nohám mojím, jáko da sochraňú slovesá tvojá.

O bohátstva Christá Bóha! o bezmírnaja hlubiná ľubvé! I dólňijšyja straný zemlí ispólni preslávnaho javlénija Mátere.

Ot sudéb tvojích ne ukloníchsja, jáko tý zakonopoložíl mí jesí. 

Préžde nás rádi vo ád Christós sníde, nýňi že Ďíva Marijám vzýde na nébo, v rádosť i pómošč nám.

Kóľ sladká hortáni mojemú slovesá tvojá, páče méda ustóm mojím.

Schoždéniju Bóžiju, i voschoždéniju tvojemú Ďívo, poklaňájusja, slávľu já i čtú, jáko viný vchóda mojehó v živót.

Ot zápovidej tvojích razumích: sehó rádi voznenavíďich vsják púť neprávdy.

Pójas čéstnýj, vo sviďínije tvojehó s plótiju nýňi k Bóhu prestavlénija, vručáješi Ďívo Thomí.

Svitíľnik noháma mojíma zakón tvój, i svít stezjám mojím.

Ášče i nýňi páki ne prispí Thomá bliznéc, no tájin spodóbisja, preslávnym voskresénijem Christá.

Kľáchsja, i postávich sochraníti suďbý právdy tvojejá.

Oboríteľnyj i stroptívyj ród jevréjskij, Sýna krestú prédal jesí: i nýňi rúci vozdvizáješi na Máter.

Smiríchsja do zilá: Hóspodi, živí mja po slovesí tvojemú.

Káko kivótu kivóta Bóha žíva prikosnútisja, lukáve, derznúl jesí? No postíže súd otsičénijem.

Vóľnaja úst mojích blahovolí že, Hóspodi, i suďbám tvojím naučí mja.

Dóľi ťá, čístaja, apóstoli obstojáchu, horí že síly sritáchu tebé, jáko ánhelov jesí Vladýčica i smértnych.

Dušá mojá v rukú tvojéju výnu, i zakóna tvojehó ne zabých.

Pláč svjaščénnyj soveršájušče tebí, Ďívo, vzyváchu: káko ťá Bóžiju palátu pokrýjem zemléju mertvoľípno?

Položíša hríšnicy síť mňí, i ot zápovidej tvojích ne zabludích.

Káko ťá hróbu predadím, čístaja, Sýna i Slóva ráj slovésnyj, páče umá i slóva.

Nasľídovach sviďínija tvojá vo vík, jáko rádovanije sérdca mojehó súť. 

Slovesý božéstvennymi Bohopropovídniki uťišája, mnóžestvo skórbi razrišíla jesí, vozhlahólavši máternim óbrazom k ním, Bohomáti.

Prikloních sérdce mojé sotvoríti opravdánija tvojá v vík za vozdajánije.

Čáda Hóspoda i Sýna mojehó! Rádosti otšéstvija mojehó k Bóhu ne pretvorjájte v pláč slezámi vášimi.

Zakonoprestúpnyja voznenavíďich zakón že tvój vozľubích.

Chodátaica k Bóhu sé otchoždú prevýše míra, s vámi že jésm v míri prísno, so Hóspodem, jákože obiščálsja jésť.

Pomóščnik mój, i zastúpnik mój jesí tý: na slovesá tvojá upovách.

Užasájemsja prikosnútisja vsesvjatómu i Bohoprijémnomu ťílu tvojemú, čístaja, rabí tvojí, i pohrebstí Máter životá.

Uklonítesja ot mené lukávnujuščiji, i ispytáju zápovidi Bóha mojehó. 

Kíja odéždy, kíja pelený, Ďívo, i míry, kíja že nadhróbnyja písni pohrebéniju tvojemú prinesém, čístaja?

Zastupí mja po slovesí tvojemú, i žív búdu: i ne posramí mené ot čájanija mojehó.

Cárije zémstiji i bohátiji ľúdstiji móľatsja licú tvojemú, Ďívo, jáko dščéri Carjá nebésnaho.

Pomozí mi, i spasúsja, i poučúsja vo opravdánijich tvojích výnu.

Bóh v Máteri počí na zemlí jáko mladénec, nýňi že na nébi počíjet, i vselítsja Máti v Bózi.

Uničižíl jesí vsjá otstupájuščyja ot opravdánij tvoích, jáko neprávedno pomyšlénije ích.

Nýňi Marijám veselítsja, vseneporóčnoje ťílo Hóspoda, obožénnoje zrjášči na prestóľi Bóžiji.

Prestupájuščyja nepščevách vsjá hríšnyja zemlí: sehó rádi vozľubích sviďínija tvojá.

Nýňi uslýšala jesí támo neizrečénnyja hlahóly, Ďívo, i bezvístnaja i tájnaja premúdrosti javí tebí Bóh.

Prihvozdí stráchu tvojemú plóti mojá: ot sudéb bo tvojích ubojáchsja.

Vzjátsja ot zemlí preslávnyj hrád Hospódeň, o némže preslávnaja hlahólašasja, i vvedésja v dóm Bóžij.

Sotvorích súd i právdu, ne predážď mené obíďaščym mjá.

Vzjátsja ot zemlí zemľá neoskvernénnaja i ďívstvennaja, iz nejáže sozdásja nóvyj Adám, práotca Adáma sozdáteľ.

Vosprijimí rabá tvojehó vo bláho, da ne oklevetájut mené hórdiji.

Nébo nýňi kolesnícu Bóžiju, tmočíslenno svjatúju, prijémlet, so tmámi ánhelov preslávno.

Óči mojí izčezósťi vo spasénije tvojé, i v slóvo právdy tvojejá.

Dnés ot zemlí čístyj i vsesvjaťíjšij óbraz, novoľípno voznósitsja támo, iďíže pervoobráznoje byvájet.

Sotvorí s rabóm tvojím po mílosti tvojéj, i opravdánijem tvojím naučí mja. 

Blahosoďílannyj óbraz, krasotú zemlí preizobílnuju, nýňi Bohoľípno prelahájet Bóh na nébo.

Ráb tvój jésm, áz vrazumí mja, i uvím sviďínija tvojá.

Kníha táinstvennaja, v néjže napisásja Bóžije Slóvo, v rúci Bóha polahájetsja, v napisánije nebésnych tájin.

Vrémja sotvoríti Hóspodevi, razoríša zakón tvój.

Jáko holubíca, ujázvlennaja ľubóviju, Ďívo, prestól Bóžij obletáješi otleťívši ot hňizdá, jéže na zemlí.

Sehó rádi vozľubích zápovidi tvojá páče zláta i topázija.

Zemlí i néba vsecárice, dívnaja Maríje, v cárstvo vvedí slávjaščich uspénije tvojé.

Sehó rádi ko vsím zápovidem tvojím napravľáchsja, vsják púť neprávdy voznenavíďich.

Uspí, čístaja, uspénijem tvojím živonósnym, utiší cérkve soblázny, i utverdí jú jáko blahája.

Dívna sviďínija tvojá: sehó rádi ispytá já dušá mojá.

Vospivájem nýňi uspénije i pohrebénije tvojé, čístaja, i vsí vírno ublažájem ťá, iskúpleni ot smérti tvojím roždénijem.

Javlénije slovés tvojích prosviščájet i vrazumľájet mladéncy.

Ťá, ódr čestnýj svjatýj i Bohoprijémnyj, na odrí čéstno zrjášči vopijáchu so pláčem.

Ustá mojá otverzóch i privlekóch dúch, jáko zápovidej tvojích želách.

Naľacý čestnája, prisnoďívaja Ďívo Maríje, i uspiváj, i cárstvuj vo víki vikóv s Bohom.

Sláva Otcú, i Sýnu, i svjatómu Dúchu.

Beznačáľne Bóže, soprisnosúščne Slóve i Dúše svjatýj, voznesí róh christiján, jáko vsemílostivyj i blahíj.

I nýňi i prísno, i vo víki vikóv, amíň.

Žízň róždšaja, vseneporóčnaja čístaja Ďívo, i k žízni prestávľšajasja nýňi, ístinnyja žízni spodóbi i vsjá vírnyja.

I páki vtorýj lík stích pérvyj. 

Dostójno jésť veličáti ťá žiznodávca, vozvelíčivšaho živonósnoje prestavlénije Mátere tvojejá čístyja.

Táže jektenijá, i vozhlás:

Jáko svjatísja i proslávisja vsečéstnóe i velikoľípoje ímja tvojé, Otcá, i Sýna, i svjatáho Dúcha, nýňi i prísno i vo víki vikóv.

[Statijá trétija.]

Hlás 3.

Prízri na mjá, i pomíluj má, po sudú ľúbjaščich ímja tvojé.

Ródi vsí písň pohrebéniju tvojemú prinósjat, Ďívo.

Stopý mojá naprávi po slovesí tvojemú, i da ne obladájet mnóju vsjákoje bezzakónije.

Hrjadí símo vsjá tvár, písni ischódnyja prinesém Ďívi.

Izbávi mjá ot klevetý čelovíčeskija, i sochraňú zápovidi tvojá.

Učenicý Christá mojehó, pohrebájut ťílo Mátere Bóha mojehó. 

Licé tvojé prosvití na rabá tvojehó, i naučí mja opravdánijem tvojím.

Ánhelov i archánhelov číni predstojášče vospivájut nevídimo.

Ischódišča vodnája izvedósťi óči mojí, ponéže ne sochraních zakóna tvojehó.

Žený čéstnyja so apóstoly vopijáchu pláčušče.

Práveden jesí Hóspodi, i právi sudí tvojí.

Neiskusomúžnaja Ďívo, Máti Bóha výšňaho, káko sterpím boľízň?

Zapovídal jesí právdu sviďínija tvojá, i ístinu ziló.

Tvojé nýňi otšéstvije, rádosť vsemú míru, nám že pláč skórbnyj.

Istájala mjá jésť révnosť tvojá, jáko zabýša slovesá tvojá vrazí mojí.

Ot máternija ľubvé tvojejá i popečénija tvojehó da ne ostánem síry.

Razžžéno slóvo tvojé ziló, i ráb tvój vozľubí jé.

Svíte náš Ďívo, káko sterpím ne zríti  tvojehó sládkaho óka? 

Juňíjšij áz jésm i uničižén, opravdánij tvojích ne zabých.

Káko Bohoľúbnaja tvojá i Bohoslóvnaja ustá molčánijem, uvý, svjazášasja!

Právda tvojá právda vo vík, i zakón tvój ístina.

Ot Mátere učíteľa nášeho ne otstúpim, apóstoli vopijáchu.

Skórbi i núždi obritóša mjá, zápovidi tvojá poučénije mojé.

Na óblacich páki predpóslem ťá, Ďívo, do nebésnych.

Právda sviďínija tvojá v vík, vrazumí mja i žív búdu.

Žézl svjatýj, položénnyj vo hróbi, žízň izraščájet.

Vozzvách vsím sérdcem mojím, uslýši mjá Hóspodi, opravdánija tvojá vzyščú.

Vo hróbi položísja, mértvyja ot hrobóv vozdvíhšaja roždestvóm svojím.

Vozzvách tí, spasí mja, i sochraňú sviďínija tvojá. 

Kámo otchódiši Máti? Drúh i ďívstvennik synoľípno vopijáše.

Predvarích v bezhódiji, i vozzvách, na slovesá tvojá upovách.

V rádosť Sýna tvojehó otchódiši Bohomáti, i veselíšisja i ráduješisja.

Predvarísťi óči mojí ko útru, poučítisja slovesém tvojím.

Jedá páki v Kánu na brák nýňi pozvaná jesí so apóstoly?

Hlás mój uslýši Hóspodi, po mílosti tvojéj, po suďbí tvojéj živí mja.

Poimí Ďívo, k božéstvennomu tvojemú Sýnu i mené nýňi, tvojé čádo.

Priblížišasja hoňáščiji mjá bezzakónijem, ot zakóna že tvojehó udalíšasja.

Prestávi mjá Máti, nýňi tvojím prestavlénijem k Róždšemusja iz tebé.

Blíz jesí tý Hóspodi, i vsí putijé tvojí ístina.

Da sopredstojím na nebesí slávi, jákože pri kresťí stradániju. 

Ispérva poznách ot sviďínij tvojích, jáko v vík osnovál já jesí.

So tmámi umóv sníde Vladýka: Hethsimánije, veselísja.

Vížď smirénije mojé, i izmí mja, jáko zakóna tvojehó ne zabých.

Učenikóv lík veselísja, zrjá Hóspoda vo slávi.

Sudí súd mój, i izbávi mjá, slovesé rádi tvojehó živí mja.

Vsjá zemľá da vzyhrájet, Bóha páki schoďášča dnés zrjášči.

Daléče ot hríšnik spasénije, jáko opravdánij tvojích ne vzyskáša.

Izýdem skóro vo srítenije Hóspoda, páki snizšédšaho.

Ščedróty tvojá mnóhi Hóspodi, po suďbí tvojéj živí mja.

Da uslýšim vsí Bóha, sobesídujušča nýňi Máteri vseneporóčňij.

Mnózi izhoňáščiji mjá, i stužáščiji mí, ot sviďínij tvojích ne ukloníchsja. 

O sladčájšaja Máti, k sladčájšemu Sýnu priidí rádujasja.

Víďich nerazumivájuščyja, i istájach, jáko slovés tvojích ne sochraníša.

Vížď, sé nýňi Sýn tvój priíde, vo svojá tebé prijáti.

Vížď, jáko zápovidi tvojá vozľubích, Hóspodi, po mílosti tvojéj živí mja.

Priidóch, hlahólet, da pred licém slávy Otcá javítsja sláva Mátere mojejá.

Načálo slovés tvojích ístina, i vo vík vsjá suďbý právdy tvojejá.

Slávľu tvojé Bóže mój, k Sýnu Máter hlahólet, krájneje blahoutróbije.

Kňázi pohnáša mjá túne, i ot slovés tvojích ubojásja sérdce mojé.

Slávľu ťá Sýn mój, i poklaňájusja slávi tvojehó velíčestvija.

Vozrádujusja áz o slovesích tvojích, jáko obritájaj korýsť mnóhu.

Blíz Otcá mojehó priidí, blížňaja mojá, ot zemlí vostávši. 

Neprávdu voznenavíďich i omerzích, zakón že tvój vozľubích.

Tý sád zakľučénnyj, iďíže drévo žízni i bezsmértija.

Sedmeríceju dném chvalích ťá o suďbách právdy tvojejá.

Tý jesí istóčnik zapečatľínnyj, v némže potók sládosti vseneizrečénnyja.

Mír mnóh ľúbjaščym zakón tvój, i ňísť ím soblázna.

Pisnoslóvľu, Sýne mój, božestvá tvojehó prebožéstvennaho deržávu.

Čájach spasénija tvojehó Hóspodi, i zápovidi tvojá vozľubích.

Pisnoslóvľu, Bóže mój, snizchoždénije tvojé i čelovikoľúbije.

Sochraní dušá mojá sviďínija tvojá i vozľubí já ziló.

Priidí krásnaja mojá, da naslaždáješisja krasotý Sýna tvojehó i Sozdáteľa.

Sochraních zápovidi tvojá i sviďínija tvojá, jáko vsí putijé mojí pred tobóju, Hóspodi. 

Prijidí, Máti mojá, v rádosť božéstvennuju i v cárstvo.

Da priblížitsja molénije mojé pred ťá Hóspodi, po slovesí tvojemú vrazumí mja.

Priidí Maríje, iďíže spoklaňájem jésť Otéc, Sýn, i Dúch.

Da vnídet prošénije mojé pred ťá Hóspodi, po slovesí tvojemú izbávi mjá.

Čtó ti vozdám Bohočelovíče Sýne mój, rabá Vladýci?

Otrýhnut ustňí mojí pínije, jehdá naučíši mjá opravdánijem tvojím.

Čtó nýňi tí prinesú na nebesí, Bóže mój, ášče ne dúšu i ťílo?

Proviščájet jazýk mój slovesá tvojá.

Slávľu Otcá, vospiváju ťá Sýna mojehó, i poklaňájusja Dúchu.

Jáko vsjá zápovidi tvojá právda.

Sláva tebí, Bohoródice, sláva tvojemú roždestvú, sláva i uspéniju.

Da búdet ruká tvojá jéže spastí mja, jáko zápovidi tvojá izvólich. 

Adám i Jéva čuďáchusja, zrjášče slávu Ďívy.

Vozželách spasénije tvojé, Hóspodi, i zakón tvój poučénije mojé jésť.

Joakím i Ánna, blažéni jesté, róždše mírovi dščér.

Živá búdet dušá mojá, i voschválit ťá i suďbý tvojá pomóhut mňí.

Preproslávlennuju, v prevýsprenňaja vselívšujusja, jáko Máter Bóžiju.

Zabludích jáko ovčá pohíbšeje, vzyščí rabá tvojehó, jáko zápovidej tvojích ne zabých.

Mír cérkvi, ľúdem tvojím spasénije dáruj, tvojím uspénijem.

Sláva Otcú, i Sýnu, i svjatómu Dúchu.

O Tróice Bóže mój, Ótče, Sýne i Dúše, pomíluj mír!

I nýňi i prísno, i vo víki vikóv, amíň.

Víďiti Sýna tvojehó cárstvo, spodóbi Ďívo tvojá rabý.

Táže óba líka stích pérvyj:

Ródi vsí písň pohrebéniju tvojemú prinósjat, Ďívo. 

I potóm blahoslovénny, na hlás 5.
Blahoslovénnaja Vladýčice, prosvití mja svítom Sýna tvojehó.

Ánheľskij sobór udivísja, zrjá tebé v mértvych vminívšujusja, dúšu že v rúci Bóha predávšuju, i s Bohom vozšédšuju, preneporóčnaja, so slávoju božéstvennoju v nebésnaja.

Blahoslovénnaja Vladýčice, prosvití mja svítom Sýna tvojehó.

Počtó rádosť so slezámi, Bohopropovídnicy, rastvorjáete? Prišéd bliznéc, svýše vrazumľájem, prihlašáše apóstolom: vídite vý pójas, i urazumíjte, Ďíva voskrése ot hróba.

Blahoslovénnaja Vladýčice, prosvití mja svítom Sýna tvojehó.

Učeník, nevírivyj, Vladýčice, voskreséniju Sýna tvojehó, nýňi uvirjáet próčich o vostániji tvojém, hlahóľa: rydánija vrémja prestá, ne pláčite, voskresénije že Ďívy rcýte.

Blahoslovénnaja Vladýčice, prosvití mja svítom Sýna tvojehó. 

Bohonósnym, Ďívo, učenikóm sobrávšymsja ko hróbu tvojemú, i rydájuščym, javívyjsja Thomá rečé, hlahóľa: čtó s mértvymi živúju pomyšľájete? Voskrése bo, jáko Bóha rodíteľnica.

Sláva Otcú, i Sýnu, i svjatómu Dúchu.

Poklonímsja Otcú, i jehó Sýnovi, i svjatómu Dúchu, svjaťíj Tróici, vo jedínom suščeství, s Serafímy zovúšče, svját, svját, svját jesí Hóspodi.

I nýňi i prísno, i vo víki vikóv, amíň.

Žiznodávca róždši, k žízni nestaríjemij prešlá jesí: rádosť že Ďívo v pečáli místo podalá jesí učenikóm, iz hróba tridnévno vostávšaja Ďívo, jákože i Hospóď.

Allilúija, allilúija, allilúija, sláva tebí Bóže. [Tríždy.]
Jehdá že pojútsja blahoslovénny, kaďát dvá dijákona. Po blahoslovénnych jektenijá málaja.

Vozhlás: Jáko ťá chváľat vsjá síly nebésnyja, Otcá i Sýna i svjatáho Dúcha, i tebí slávu vozsylájut, nýňi i prísno, i vo víki vikóv. 

Stepénna, 1 antifón 4 hlása: Ot júnosti. Táže prokímen, hlás 4: Pomjanú ímja tvojé vo vsjákom róďi i róďi. Stích: Slýši dščí i vížď, i prikloní úcho tvojé. Vsjákoje dychánije:

Ot lukí svjatáho Jevánhelija čténije.

Vo dní óny, vostávši Marijám, íde v hórňaja so tščánijem vo hrád Júdov. I vníde v dóm Zachárijin, i cilová Jelisavét. I býsť, jáko uslýša Jelisavét cilovánije Maríjino, vzyhrásja mladénec vo črévi jejá: i ispólnisja Dúcha svjáta Jelisavét. I vozopí hlásom vélijim, i rečé: blahoslovénna tý v ženách, i blahoslovén plód čréva tvojehó. I otkúdu mňí sijé, da priíde Máti Hóspoda mojehó ko mňí? Sé bo jáko býsť hlás cilovánija tvojehó vo úšiju mojéju, vzyhrásja mladénec rádoščami vo črévi mojém. I blažénna vírovavšaja, jáko búdet soveršénije hlahólannym jéj ot Hóspoda. I rečé Marijám: velíčit dušá mojá Hóspoda, i vozrádovasja Dúch mój o Bózi Spási mojém. Jáko prizrí na smirénije rabý svojejá, sé bo ot nýňi ublažát mjá vsí ródi. Jáko sotvorí mňí velíčije sílnyj, i svjáto ímja jehó. Prebýsť že Marijám s néju jáko trí mísjacy, i vozvratísja v dóm svój.

Sláva: Molítvami Bohoródicy: I nýňi, tójže.
Stichíra, hlás 6. Vizantíjevo. Jehdá prestavlénije prečístaho tvojehó ťíla uhotovľášesja, tohdá apóstoli obstojášče ódr, s trépetom zrjáchu ťá: i óvi úbo vzirájušče na ťílo, úžasom oderžími bjáchu, Pétr že so slezámi vopijáše tí: o Ďívo, víždu ťá jásno prostértu próstu, životá vsích i udivľájusja: v néj že vselísja búduščija žízni naslaždénije. No o prečístaja, molísja priľížno Sýnu i Bóhu tvojemú, spastísja stádu tvojemú nevredímu.

Po sém: jekténija: Spasí Bóže ľúdi tvojá:

I po vozhlási kanón minéji.

V sijé vréma cilújem svjátúju ikónu, i pomazújet nastojáteľ osvjáščénnym jeléjem. irmós po dváždy. Kanón čtém obojích tvorcév, ne povtorjájušče stichóv: katavásija pojétsja obojími líki vtoráho tvorcá: Otvérzu ustá mojá.
irmós: Preukrašénnaja Božéstvennoju slávoju, svjaščénnaja i slávnaja, Ďívo, pámjať tvojá vsjá sobrá k veséliju vírnyja, načinájuščej Marijámi, s líki i timpány, tvojemú pojúščyja jedinoródnomu: slávno jáko proslávisja.
Da provoždájut neveščéstvenniji čínove nébošéstvennoje v Sijón božéstvennoje ťílo tvojé, vnezápu že stékšesja apóstol mnóžestvo ot konéc, Bohoródice, tebí predstáša ábije: s nímiže, čístaja, tvojú čestnúju, Ďívo, pámjať slávim.

Pobídnyja póčesti vzjalá jesí na jestestvó, čístaja, Bóha róždši: obáče že podóbjaščisja tvorcú tvojemú i Sýnu, páče jestestvá povinúješisja jestéstvennym zakónom: ťímže umérši, so Sýnom vostajéši víčnujušči.

Ďívy otrokovícy s Marijamíjeju proróčiceju písň ischódnuju nýňi vosklíknite: Ďíva bo i jedína Bohomáti ko prijátiju nebésnomu prestavľájetsja.

Dostójno jáko oduševlénnoje ťá nébo, prijáša nebésnaja prečístaja božéstvennaja selénija: i predstá svítlo ukrášena, jáko nevísta vseneporóčnaja, carjú i Bóhu.

Katavásija: Otvérzu ustá mojá, i napólňatsja Dúcha, i slóvo otrýhnu caríci Máteri, i javľúsja svítlo toržestvúja, i vospojú rádujasja tojá uspénije.
Písň 3.

irmós: Soďíteľnaja i soderžíteľnaja vsích Bóžija múdroste i sílo, nepreklónnu, nedvížimu cérkov utverdí, Christé: jedín bo jesí svját, vo svjatých počivájaj.
Ženú ťa mértvennu, no páče jestestvá i Máter Bóžiju víďivše, vseneporóčnaja, slávniji apóstoli, užásno prikasáchusja rukámi slávoju oblistájuščej, jáko Bohoprijátnoje selénije víďašče.

Postíže rúci dosadíteľnyja dérzaho, usečénijem súd nanés, Bóhu sochránšu čésť, oduševlénnomu kivótu, slávoju Bóžestvá v némže Slóvo plóť býsť.

Ot mértvych črésl proizvédšisja, jestestvóm podóbna, čístaja, ischoždénije razriší: róždši že súščuju žízň, k žízni prestávisja božéstvenňij i ipostásňij.

Lík Bohoslóvov ot konéc, svýše že ánhel mnóžestva k Sijónu iďáchu, vsesíľnym manovénijem, dostodólžno, Vladýčice, tvojemú pohrebéniju služášče.

Irmos: Tvojá pisnoslóvcy Bohoródice, živýj i nezavístnyj istóčniče: lík sebí sovokúpľšyja duchóvno utverdí, v božéstvennej pámjati tvojéj, vincév slávy spodóbi.
ipakoí, hlás 8: Blažím ťá vsí ródi, Bohoródice Ďívo, v ťá bo nevmistímyj Christós Bóh náš vmistítisja blahovolí. Blažéni jesmý i mý, predstáteľstvo ťá imúšče: déň bo i nóšč mólišisja o nás, i skíptry cárstvija tvojími molítvami utverždájutsja. Ťím vospivájušče vopijém tí: rádujsja, blahodátnaja, Hospóď s tobóju.

Písň 4.

irmós: Ríči prorókov i hadánija voploščénije projavíša ot Ďívy tvojé, Christé: sijánije blistánija tvojehó vo svít jazýkov izýdet, i vozhlasít tebí bézdna s vesélijem: síľi tvojéj sláva, čelovikoľúbče.
Vídite ľúdije i čudítesja: horá bo svjatája, i jávstvennaja Bóhu, v nebésnyja obíteli prevýšše vzémletsja, Nébo zemnóje v nebésnoje i netľínnoje selénije vseľájemo.

Žízni prisnosúščnyja i lúčšija smérť tvojá býsť prechoždénije, čístaja, ot privrémennyja k Božéstvenňij voístinnu i neprechodími, prestavľája ťá, čístaja, v veséliji Sýna zríti  tvojehó i Hóspoda.

Vzjášasja dvéri nebésnyja, i ánheli vospíša: i priját Christós ďívstva svojejá Mátere sosúd: Cheruvími podjáša ťá s vesélijem, Serafími že slávjat rádujuščesja.

Čúdo bjáše zríti , Nébo vsích carjá oduševlénnoje, ispražnénija prechoďáščeje zemnája, jáko čúdna ďilá tvojá: sláva síľi tvojéj, Hóspodi.

Ášče i nepostížnyj sejá plód, ímže nebesá býša, pohrebénije priját vóleju, jáko mértv: káko pohrebénija otvéržetsja, neiskusobráčno róždšaja?

V prestavléniji tvojém, Máti Bóžija, prostránňijšeje ťílo tvojé i Bohoprijátnoje, ánheľskaja vójinstva svjaščénnymi kríly, trépetom i rádostiju pokryváchu.

Irmos: Neizsľídnyj Bóžij sovít, jéže ot Ďívy voploščénija tebé výšňaho, prorók Avvakúm usmotrjája zovjáše: sláva síľi tvojéj Hóspodi.
Písň 5.

irmós: Bóžiju i neizrečénnuju dobrótu dobroďítelej tvojích, Christé, ispovím: ot prisnosúščnyja bo slávy soprisnosúščnoje i ipostásnoje vozsijávyj sijánijem, iz ďívstvennyja utróby, súščym vo tmí i séni, voplóščsja, vozsijál jesí sólnce.
Jáko na óblaci, Ďívo, apóstoľskij lík nosím, k Sijónu ot konéc, služíti tebí, óblaku léhkomu sobirášesja: ot nejáže výšnij Bóh súščym vo tmí i síni právednoje vozsijá sólnce.

Trúb Bohoprijátniji jazýcy Bohoslóvnych mužéj blahohlásňijše Bohoródice vopijáchu, ischódnuju vozhlašájušče písň dúchom: rádujsja, netľínnyj istóčniče Bóžija živonačáľnaho i spasíteľnaho vsím voploščénija.

Da vozhlasját trubý bohoslóvov dnés: jazýk že mnohoviščánnyj čelovíčeskij nýňi da voschválit: da ohlasít že vozdúch, bezmírnym sijája svítom: ánheli da pojút prečístyja Ďívy uspénije.

Sosúd podobáše izbránnyj, pínijem tí vés udivľájem, Ďívíce, ischóden, vés osvjaščén Bóhovi, vsím Bohoprijáten, i séj ístinno javľájemyj, Bohoródice vsepítaja.

Irmos: Užasóšasja vsjáčeskaja, o čestňím uspéniji tvojém: tý bo neiskusobráčnaja Ďívo ot zemlí prestávilasja jesí k víčnym obítelem, i k bezkonéčňij žízni, vsím vospivájuščym ťá spasénije podavájuščaja.
Písň 6.

Irmós: Morskíj pučinoródnyj kítov vnútrennij óhň, tridnévnaho tvojehó pohrebénija proobražénije, jehóže Jóna prorók pokazásja: spasén bo jáko i predposlásja nevreždén vopijáše: požrú ti so hlásom chvalénija, Hóspodi.
Dajét tebí, že prevýše jestestvá, cár vsích Bóh: v roždeství bo Ďívu jákože sochraní, táko vo hróbi ťílo sobľudé netľínno, i sproslávi božéstvennym prestavlénijem, čésť tebí jáko Sýn Máteri dáruja.

Voístinnu ťá jáko svítel svíščnik neveščéstvennaho svíta, kadíľnicu zlatúju božéstvennaho úhľa, vo svjatája svjatých vselí: rúčku i žézl, skrižál Bohopísannuju, kovčéh svjatýj, trapézu Slóva žízni, Ďívo roždestvó tvojé.

Iz tebé žízň vozsijá, kľučí ďívstva ne rušívši: káko úbo prečístoje i živonačáľnoje tvojé ťílo iskušénija smérti býsť pričástno.

Žízni bývši chrám, žízň prisnosúščnuju ulučíla jesí: smértiju bo k životú preminúla jesí, jáže žízň róždši voipostásnuju.

Irmos: Božéstvennoje sijé i vsečestnóje soveršájušče prázdnestvo, bohomúdriji Bohomátere, priidíte rukámi vospléščim, ot nejá róždšahosja Bóha slávim.
Kondák, hlás 2: V molítvach neusypájuščuju Bohoródicu i v predstáteľstvach neprelóžnoje upovánije, hrób i umerščvlénije ne uderžásta: jákože bo životá Máter, k životú prestávi, vo utróbu vselívyjsja prisnoďívstvennuju.

íkos: Ohradí mojá pomyšlénija Christé mój, íbo sťínu míra vospíti derzáju, čístuju Máter tvojú, na stolpí hlahól ukripí mja, i v ťážkich mýslech zastupí mja: tý bo vzyvájuščym, i prosjáščym víroju, molénija ispolňáješi. Tý mňí úbo dáruj jazýk prinósen, i pómysl nepostýden: vsjákoje bo dajánije sijánija ot tebé nizposylájetsja svitopodáteľu, vo utróbu vselívyjsja prisnoďívstvennuju.

Písň 7.

irmós: Bezstúdňij járosti že i ohňú, božéstvennoje želánije soprotivľájasja, óhň úbo orošáše, járosti že smijášesja, bohodochnovénnoju slovésnoju prepodóbnych triviščánnoju civníceju, protivoviščája musikíjskim orhánom posredí plámene: preproslávlennyj otcév i náš Bóže, blahoslovén jesí.
Bohoďílannyja skrižáli Mojséj, písannyja božéstvennym Dúchom, járostiju sokrúš: no sehó Vladýka Róždšuju nevreždénnu v nebésnyja sochráň dómy, nýňi vnútr vselí. S néju ihrájušče vopijém Christú: preproslávlennyj otcév i náš Bóže, blahoslovén jesí.

V kimváľich ustý čístymi, musikíjski že sérdcem svítlym, dobrohlásnoju trubóju, vysókoju mýsliju, Ďívy i čístyja v naróčityj izbránnyj déň prestavlénija, ďíteľnymi pléščušče rukámi, vopijém: preproslávlennyj otcév i náš Bóže, blahoslovén jesí.

Bohomúdriji soberítesja ľúdije: Bóžija bo slávy selénije, ot Sijóna prestavľájetsja k nebésnomu žilíšču, iďíže hlás číst prázdnujuščich, hlás neskazánnaho rádovanija, i v veséliji vopijúščich Christú: preproslávlennyj otcév i náš Bóže, blahoslovén jesí.

Júnoši i ďívy, Ďívyja že i Bohomátere pámjať čtúšče, stárcy i monási, cárije i sudijí pójte: otéc nášich Hóspodi i Bóže, blahoslovén jesí.

Da vostrúbjat trubóju duchóvnoju hóry nebésnyja: da rádujutsja chólmi, i da ihrájut božéstvenniji apóstoli: caríca k Sýnu prestavľájetsja, s ním cárstvujušči.

Vsesvjaščénnoje prestavlénije, božéstvennyja tvojejá i netľínnyja Mátere, premírnyja výšnich síl sovokupí číny, veselítisja s súščimi na zemlí tebí pojúščimi: Bóže, blahoslovén jesí.

Irmos: Ne poslužíša tvári bohomúdriji páče sozdávšaho, no óhnennoje preščénije múžeski poprávše, rádovachusja pojúšče: prepítyj otcév Hospóď i Bóh blahoslovén jesí.
Písň 8.

irmós: Plámeň orošájušč prepodóbnyja, zločestívyja že popaľájušč, ánhel Bóžij vsemóščnyj, pokazá otrokóm, živonačáľnyj že istóčnik soďíla Bohoródicu, tľú smérti, i živót točášču pojúščym: soďíteľa jedínaho pojím izbavléniji, i prevoznósim vo vsjá víki.
Hlahóly posľídovachu božéstvennomu kovčéhu svjaščénnomu, vsé mnóžestvo bohoslóvov v Sijóňi: kámo ídeši nýňi, skínije, zovúšče, Bóha živáho? Ne prestáj prizirájušči víroju pojúščyja: soďíteľa jedínaho pojém izbavlénniji i prevoznósim vo vsjá víki.

Jákože vozďívši rúci, ischódiši, vseneporóčnaja, rúci, ímiže Bóha nosíla jesí plótiju, so derznovénijem jáko Máti reklá jesí k roždénnomu: jáže mí dál jesí, vo víki sochraní, vopijúščyja tebí: soďíteľa jedínaho pojém izbávlenniji i prevoznósim vo vsjá víki.

Pámjať tvojú, čístaja Ďívo, načála že i vlásti i síly, ánheli, archánheli, prestóli, Hospóďstva, Cheruvími slávjat, i strášniji Serafími: čelovíčeskij že ród pojém i prevoznósim vo vsjá víki.

Íže stránno vselívyjsja, Bohoródice, v čístoje črévo tvojé voploščájem, séj vsesvjaščénnyj dúch tvój prijém, u sebí upokóji: jáko dolžník Sýn. Ťímže ťá pojém, Ďívo, i prevoznósim vo vsjá víki.

O výše umá čudés prisnoďívy že i Bohomátere! Vo hrób bo vséľšisja, pokazá ráj, jemúže predstojášče dnés, rádujuščesja pojém: Hóspodi pójte ďilá, i prevoznosíte jehó vo vsjá víki.

Irmos: Ótroki blahočestívyja v peščí, roždestvó Bohoródičo spasló jésť. Tohdá úbo obrazújemoje, nýňi že ďíjstvujemoje, vselénnuju vsjú vozdvizájet píti tebí: Hóspoda pójte ďilá, i prevoznosíte jehó vo vsjá víki.
Na 9 písni Čestňíjšuju ne pojém, no pojém pripívy prázdnika: Ródi vsí blažím ťá jedínu Bohoródicu: ilí, Ánheli uspénije prečístyja víďivše udivíšasja, káko Ďívaja voschódit ot zemlí na nébo.

Táže irmós: Pobiždájutsja jestestvá ustávy: I vtorýj lík pojét tójže pripív i irmós. I na kíjždo tropár pojút tójže pripív po jedínoždy.
Písň 9.

irmós: Pobiždájutsja jestestvá ustávy v tebí, Ďívo čístaja: ďívstvujet bo roždéstvó, i živót predobručájet smérť: po roždeství Ďíva, i po smérti živá, spasáješi prísno, Bohoródice, nasľídije tvojé.
Divľáchusja ánheľskija síly, v Sijóňi smotrjájušče svojehó Vladýku, žénskuju dúšu rukámi nosjáščaho: prečísto bo róždšej, synoľípno provozhlašáše: hrjadí, čístaja, s Sýnom i Bohom proslávlena búdi.

Oprjáta lík apóstoľskij Bohoprijátnoje ťílo tvojé, so stráchom zrjášče, i hlásom vélijim viščájušče: v nebésnyja dómy k Sýnu voschoďášči, spasáješi prísno, Bohoródice, nasľídije tvojé.

Priidíte v Sijón, na božéstvennuju i túčnuju hóru živáho Bóha, vozrádujemsja, Bohoródicu zrjášče: k ziló bo lúčšej i božéstvenňij síni, jáko Máter sijú vo svjatája svjatých Christós prestávi.

Priidíte, vírniji, ko hróbu pristúpim Bóžija Mátere, i obýmem serdcý i ustnámi, očesý i licém čísto prikasájuščesja, i počerpájušče iscilénij nezavístnyja dáry ot istóčnika prisnotekúščaho.

Priimí ot nás písň ischódnuju, Máti živáho Bóha, i svitonósnoju tvojéju i Božéstvennoju osiní blahodátiju, vójinstvu pobidíteľnaja, Christoľúbnym ľúdem mír, ostavlénije pojúščym, i dušám spasénije podajúšči.

Táže óba líka sšédšesja vkúpi, pojút vtoráho kanóna pripív i katavásiju.

Irmos: Vsják zemnoródnyj da vzyhrájetsja dúchom prosviščájem, da toržestvújet že bezplótnych umóv jestestvó, počitájuščeje svjaščénnoje prestavlénije Bohomátere, i da vopijét: rádujsja vseblažénnaja Bohoródice, čístaja prisnoďívo.
I poklón.

Svitílen. Podóben: Nébo zvizdámi: Apóstoli ot konéc sovokúpľšesja zďí, v Hethsimaníjsťij vési pohrebíte ťílo mojé: i tý, Sýne i Bóže mój, priimí dúch mój. Tríždy.
Na chvalítech stichíry na 4,

hlás 4. Podóben: jáko dóbľa: V slávnom uspéniji tvojém * nebesá rádujutsja, * i ánheľskaja vozrádovašasja vójinstva, * vsjá že zemľá veselítsja, * písň tebí ischódnuju provozhlašájušči, * Máteri vsími Vladýčestvujuščaho, * neiskusobráčnaja presvjatája Ďívo, * jáže ród čelovíčeskij izbávľšaja * prarodíteľnaho osuždénija. 2x
Ot konéc stekóšasja * apóstolov lúčšiji, * Bohonačáľnym manovénijem, pohrebstí ťa, i ot zemlí vzémlemu ťá * k vysoťí zrjášče, * hlás Havrijílov rádostiju vopijáchu tebí: * rádujsja, nosílo božestvá vsehó: rádujsja, jedína, zemnája s výšnimi * roždéstvóm tvojím sovokúpľšaja.

Jáže živót róždšaja, * k žízni preminúla jesí * čestným uspénijem tvojím bezsmértňij, * dorinosjáščym ťá ánhelom, * načálom i sílam, * apóstolom i prorókom, * i vséj tvári, prijémšu že netľínnymi dláňmi Sýnu tvojemú * neporóčnuju dúšu tvojú, Ďívo Máti Bohonevísto.

Sláva I nýňi, hlás 6: Na bezsmértnoje tvojé uspénije, Bohoródice Máti životá, óblacy apóstoly po vozdúchu voschiščáchu, i po míru razsíjannyja, vo jedínom líci predstáša presvjatómu tvojemú ťílu, jéže i pohrébše čéstno, hlás tebí Havrijílov pojúšče vopijáchu: rádujsja, blahodátnaja, Ďívo Máti beznevístnaja, Hospóď s tobóju. S nímiže jáko Sýna tvojehó i Bóha nášeho molí, spastísja dušám nášym.

Slavoslóvije velíkoje. Po slavoslóvii tropár: V roždéstvé dv\stvo sochraníla jesí. V koncé 1 časá, vmésto Vzbránnoj vojevóde, pojétsja kondák: V molítvach neusypájuščuju. (s. 783)

Naútrije pred vodoosvjáščénijem, čtétsja akáfist na uspénije presvjatýja Bohoródicy, i po vodoosvjáščeniji okropľájutsja krestý i mályja chľíby dľa razdajánija naródu.

Po liturhíji krestnyj chód so svjatými ikóny ókruh cérkvi, i posém byvájet razdajánije svjatých krestóv i blahoslovénnych chľíbov naródu. 

